К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Вузасян объектъяслӧн (мутасъяслӧн) лыддьӧгӧ, кутшӧмъяс меститчӧны Коми Республика мутасын да кутшӧмъясӧс колӧ категорируйтны найӧс терроризмысь дорйӧм могысь, вузасян объектъяс (мутасъяс) пыртан (киритан) муртӧсъяс вынсьӧдӧм йылысь
«Вузасян объектъяс (мутасъяс) терроризмысь дорйӧм дорӧ корӧмъяс да вузасян объектлӧн (мутаслӧн) безопасносьт паспорт форма вынсьӧдӧм йылысь» Россия Федерацияса Веськӧдлан котырлӧн 2017 во йирым тӧлысь 19 лунся 1273 №-а шуӧм серти шуа:
1. Вынсьӧдны вузасян объектъяслӧн (мутасъяслӧн) лыддьӧгӧ, кутшӧмъяс меститчӧны Коми Республика мутасын да кутшӧмъясӧс колӧ категорируйтны найӧс терроризмысь дорйӧм могысь, вузасян объектъяс (мутасъяс) пыртан (киритан) муртӧсъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь
                                                                    В. Уйба
Сыктывкар
2021 вося моз тӧлысь 9 лун
100 №
ВЫНСЬӦДӦМА
Коми Республикаса Юралысьлӧн
2021 во моз тӧлысь 9 лунся 100 №-а Индӧдӧн
(содтӧд)
Вузасян объектъяслӧн (мутасъяслӧн) лыддьӧгӧ,
кутшӧмъяс меститчӧны Коми Республика мутасын да кутшӧмъясӧс
колӧ категорируйтны найӧс терроризмысь дорйӧм могысь,
вузасян объектъяс (мутасъяс) пыртан (киритан) 
МУРТӦСЪЯС
1. Вузасян объектъяслӧн (мутасъяслӧн) лыддьӧгӧ, кутшӧмъяс меститчӧны Коми Республика мутасын да кутшӧмъясӧс колӧ категорируйтны найӧс терроризмысь дорйӧм могысь, вузасян объектъяс (мутасъяс) пыртан муртӧсъяс (водзӧ – Лыддьӧг).
Вузасян объектсӧ (мутассӧ) колӧ пыртны Лыддьӧгӧ Коми Республикаса муниципальнӧй юкӧнлӧн терроризмлы паныд удж нуӧдан комиссиялӧн ходатайство подув вылын сэк, кор лӧсялӧ татшӧм муртӧсъясысь кӧть ӧтилы:
1.1. Вузасян объектын (мутасын) ӧтпырйӧ вермас лоны 50 морт (доймалӧм йӧзлӧн лоны вермана лыд) да унджык сэк, кор йӧзлӧн лыдыс артавсьӧ вузасян объектын (мутасын) ӧтпырйӧ овлысь да (либӧ) ветлӧдлысь йӧзлысь 3 лун чӧж мониторинг нуӧдӧм пыр, уджалан да шойччан (гажӧдчан) лунъяс пыртӧмӧн.
1.2. Вузасян объектлӧн (мутаслӧн) балансӧвӧй дон, торъя оборудование пыртӧмӧн, кутшӧм колӧ да кутшӧмӧн вӧдитчӧны медым, пуктавны, петкӧдлыны тӧваръяс, могмӧдны ньӧбасьысьясӧс да тӧваръяс вузалігӧн артавны ньӧбасьысьяскӧд сьӧм, артмӧдӧ 5 млн шайт да унджык.
2. Вузасян объектъяслӧн (мутасъяслӧн) лыддьӧгысь, кутшӧмъяс меститчӧны Коми Республика мутасын да кутшӧмъясӧс колӧ категорируйтны найӧс терроризмысь дорйӧм могысь, вузасян объектъяс (мутасъяс) киритан муртӧсъяс.
Вузасян объектсӧ (мутассӧ) колӧ киритны Лыддьӧгысь сэк, кор лӧсялӧ татшӧм муртӧсъясысь кӧть ӧтилы:
2.1. Вузасян объектыс (мутасыс) оз лӧсяв вузасян объектъяслӧн (мутасъяслӧн) ни ӧти категориялы, кутшӧмъясӧс индӧма вузасян объектъяс (мутасъяс) терроризмысь дорйӧм дорӧ корӧмъяслӧн 12 пунктын, кутшӧмъясӧс вынсьӧдӧма Россия Федерацияса Веськӧдлан котырлӧн 2017 во йирым тӧлысь 19 лунся 1273 №-а шуӧмӧн.
2.2. Дугӧдӧма вузасян объектлысь (мутаслысь) уджалӧмсӧ (уджӧдӧмсӧ).
